
MAQOLA H AQID A 

Kalit so‘zlar: Ijtimoiy borliq va tartib, 

intizom, qonuniylik axloqi. 
Annotatsiya: Maqolada intizom 

tushunchasiga borliqning zaruriy unsuri,  

ijtimoiy voqelikning barqarorlik sifati, tabiat 

va jamiyat rivojining omili sifatida talqin 

qilingan. Mualliflar intizomga 

muammolarning yechimi, shaxsning 

maʼnaviy-axloqiy, siyosiy-huquqiy 

madaniyati, meʼyor va tartibga ixtiyoriy amal 

qilish falsafiy yondashuvini amalga 

oshirganlar. Jamiyatning axborotlashuvi 

sharoitida ijtimoiy deviatsiyaning oldini 

olishda intizomiy immunitet ijtimoiy sifatni 

kafolatlaydi. 

О  СТАТЬЕ  

Ключевые слова: Социальное 

существование и этика порядка, 

дисциплины, законности.  

Аннотация: В статье понятие 

дисциплины трактуется как необходимый 

элемент бытие, качество устойчивости 

социальной реальности, фактор развития 

природы и общества. Авторы реализовали 

философский подход к дисциплине как 

решению проблем, морально-этической, 

политико-правовой культуре человека, 

добровольному следованию нормам и 

правилам. Дисциплинарный иммунитет 

гарантирует социальное качество в 

профилактике социальных отклонений в 

условиях информационного общества. 

Kirish 

Insoniyat tamadduni odamlarning umumiy qabul qilingan qonun-qoidalar bilan yashashi 

tufayli barqarorlikka erishgan. Odamlarning javoaviy turmushi yuksak darajada tashkil etilgan 

“organizm” darajasi umumiy farovonlikda oziq-ovqat, kiyim kechak, turar-joy qurish, yovvoyi 

hayvonlardan muhofazalanish umumiy manfaatdorlik asosida meʼyor va qadriyatlarni 

shakllantirgan. T. Parsons mazkur holatni madaniyatlashuv bilan odamlarning integratsiyalashuvi 

natijasida ajdodlardan turmush tajribalarining merosi bilan oʻziga xos hammaga umummajburiy 

harakat va harakatsizlik tamoyillarini hosil qilganligini tizimli tadqiq etgan[12, 16 b]. U jamiyatda 

odamlarning oʻzaro hamkorlikda jamoat tartibini saqlashga intilishi, etnokonfessional tartib 

qoidalarning ijrosiga “ijtimoiy neʼmat” sifatida qaragan.  

Zamonaviy axborot texnologiyalarining taraqqiyoti sharoitida davlatlararo, xalqlararo 

munosabatlarni tartibga solish, Inson taraqqiyoti muammolarida ijtimoiy munosabatlarni 

umuminsoniy va milliy normalar asosida boshqaruvining murakkablashuvi kuzatilmoqda. 

Natijada, ijtimoiy hayot halqaro va mintaqaviy fuqarolik mojarolarini hal etish tamoyillarida 

zoʻrlik va kuchdan foydalanishda namoyon boʻlmoqda. Bu hol jamiyatning axborotlashuvi aholi 

turmush tarzida anʼanaviy milliy-diniy qadriyatlardan begonalashuv, oila va nikoh 

munosabatlarida liberal qadriyat munosabatlarining rasmiylashuvi shaxs, jamiyat va davlat 

hayotida boshqaruvning elektron hukumat, raqamlashgan bosqichida oʻta dolzarb muammoga 

aylantirmoqda [6; 20].  

Oʻzbekiston yangi Taraqqiyot strategiyasining nazariya va amaliyotida raqamlashgan 

jamiyatni rivojlantirishning ustuvor yoʻnalishlarini belgilash bobida turli-tuman qarash va 

yondashuvlar olgʻa surilsa-da, lekin ularda takrorlanish, muammolar yechimida inson 

manfaatlarining ustunligi, huquq va erkinliklarini ustuvorligini kuzatish mumkin. Ayni vaqtda 

ilmiy adabiyotlarda konstitutsion islohotlar sharoitida jamoat tartibini fuqarolarning xavfsizligi 

bilan uygʻun holda tushunish, jamoat tartibida huquqiylikni usutvorligiga eʼtibor berishni kuzatish 

mumkin [18; 20].  Shu maʼnoda raqamlashgan jamiyatda ijtimoiy tartib jamiyatdagi barcha qatlam 

va tabaqalarning oʻzaro umumiy farovonlik uchun ijtimoiy hamkorlikka ongli ravishda intilish, 

jamiyatning oʻzaro anglangan murakkab yuksak darajadagi “ijtimoiy organizm” sifatida tushunish 

oʻlkamiz halqlarida oʻziga xos jihatga egadir. Maqola shaxs, jamiyat va davlat hayotini barqaror 

taraqqiyotida jamoat tartibini taʼminlashda halqaro, mintaqaviy va milliy darajalar bilan birga 

jamoatchilik tartibi va yoʻl transport tizimida intizom masalasi dolzarb mavzuga aylanmoqda. 

Jamoat tartibini saqlashda halqaro tashkilotlarning inson huquq va erkinliklari kontekstida bosimi 

ham koʻp holatlarda kutilgan natijalarga olib kelmaydi. Shu bilan birga, “Ommaviy madaniyat” 

niqobida yoshlarning maʼnaviyati, oila va nikoh munosabatlari sohasida suisteʼmollari ham jamoat 

tartibini saqlash muammosi ilmiy tadqiqotni talab etmoqda [8, s.20; 9, s.23]. 

Intizom oʻz mazmun-mohiyatiga koʻra insoniyatning maʼnaviy-ahloqiy hayot kechirishga 

oʻtganligining oʻziga xos yovvoyilikdan madaniy bosqichining ijtimoiy madaniyat koʻrsatkichidir. 

Islom sivilizatsiyasining ijtimoiy taraqqiyoti musulmon Allohning farz va oʻzga amallarini soʻzsiz 

bajarish, rasulining sunnatlarini chiroyli ado etish bilan ijtimoiy hayotning barcha sohalarida 

fuqarolik munosabatlarini barqarorligini mustahkamlagan. Shu maʼnoda islom diniga taʼriflarda 

musulmonning turmush nizomi, Qurʼon va Hadislarda oʻrnatilgan ahkomlarga tayanish feʼl-atvori 

ijtimoiy mental jihatga egadir. Fikrimizni imom al-Buxoriyning munosib davomchisi Muhammad 

Sodiq Muhammad Yusufning islom dinida taqvodorlarning “Iymon” talablari “Baxtli oila” qurish 

tartib-qoidalari bilan izohlash mumkin [21]. MDH davlatlari ijtimoiy fanlarida intizomga oid 

tadqiqotlarni bir necha guruhga shartli boʻlinsa, unda taʼlim va tarbiya, mehnat sohasida menejmet 

asosi va korxona taraqqiyoti, harbiy sohalarda esa davlat mudofaa qudrati bilan bogʻliq holda 

tadqiqotlar amalga oshirilgan [2; 5; 6; 10]. Intizomning siyosiy jihatlari ijtimoiy hayot bilan 

bogʻlangan holda ham tadqiq etilgan [6, s. 38]. Bizning tadqiqotimizga yaqin maqsadlarda 

“konuniylik”va “intizom” nuqtayi nazarda ham ilmiy maqolalar uchraydi [15, s.22]. 

Maʼlumot va metodlar 

Jamiyatning barqaror taraqqiyotiga oid maʼlumotlar  oʻzbek xalqining tarixiy taraqqiyoti, 

ajdodlardan avlodlarga ijtimoiy tajribaning merosiyligi, jamiyat oʻziga xos ichki qonuniyatlarga 

ega ijtimoiy organizm sifatida odamlarning  umumiy farovonlik manfaatlari bilan jamoaviy 

kayfiyat va moʻljallarning shakllanishiga oid tarixiy, ijtimoiy-huquqiy manbalarga tayanadi. 

Tadqiqotning maqsadini amalga oshirishda umumnazariy usul va tamoyillardan foydalanish, 

induksion va deduksion usullar, umumiylik, alohidalik va xususiylikning dialektik  metodlaridan 

foydalanildi. 

Natijalar 

Intizomning ijtimoiy qimmati har qanday shaxs faoliyatining barqarorligini taʼminlash 

munosabati bilan ensiklopedik lugʻat va nashrlarda atroflicha tahlil va talqin qilingan. Jumladan, 

ensiklopedik internet lugʻatlarda “intizom lotinchadan “oʻrgatish” maʼnosida shaxsni umumiy 

qabul qilingan qonun-qoidalarga amal qilishi, jamoaviylik va yakkalikni ijtimoiy tartibga solish 

unsuri, jamoaning xohish-irodasiga shaxsning itoat etish feʼlini ifodalaydi [3]. MDH mamlakatlari 

olimlari intizom inson hayotining barcha sohalariga oid ekanligi, ayniqsa maktab taʼlim, mehnat 

va harbiy intizomga doir yoʻnalishlarda faol oʻrganmoqdalar. Shu bilan birga intizom belgilangan 

nizom asosida yashash, oʻrnatilgan tartibni hamma birgalikda bajarishi tufayli ommaviylikni 

alohidalikda namoyon boʻlishi maʼnosida ham tushunish mumkin. Ibtidoiy jamoa tuzumi davridan 

boshlab kishilik jamiyatining birga yashash odobi maʼnosida shakllangan meʼyor, odat va 

anʼanalar bilan mustahkamlanib, intizom ijtimoiy qadriyatga aylangan.  

Intizom oʻz mohiyatiga koʻra, ilohiy, tabiiy va ijtimoiy normalar asosida vujudga keladigan 

shaxsning ruhiy maʼnaviy munosabati boʻlib, qonun va qoidalar, odat va anʼanalar bilan 

mustahkamlanib, ijtimoiy nazorat bilan boshqaruv shakliga aylangan. Intizom oʻz mazmuniga 

koʻra davr bilan milliy-diniy holat bilan alohida va individual xususiyatlarga ega boʻlib, davrning 

oʻzida ehtiyojlarini ifodalaydi. Zamonaviy bozor munosabatlariga oʻtish sharoitida fuqarolar 

mulkiy munosabatlarining murakkablashuvi tufayli intizomiy tartib muammolari qonuniylik bilan 

izohlana boshladi. Chunki, fuqarolarning mulkiy va nomulkiy nizo va mojarolarining asosiy 

sababi amaldagi qonun-qoida, belgilangan ijtimoiy tartib, anʼana va odatlarga amal qilmaslik 

tufayli yuz bermoqda. Shu bois sharqona demokratiyalashuv sharoitida qonuniylikni  taʼminlashda 

milliy axloqning bevosita uygʻunligi talab etiladi. Intizom oʻz mohiyatiga koʻra shaxsning ijtimoiy 

tartib va talablarga ixtiyoriy amal qilishi, oʻzgalarning haq-huquqlarini xurmatlashni anglatadi. 

Intizom huquqiy jihat va xususiyatlaridan kelib chiqishi bilan shaxsning jamiyat tomonidan 

qabul qilingan etnokonfessionallik talablariga amal qilishdir. Bu hol intizomning muhim tamoyili 

hisobdorlik boʻlib, jamoa oldida har bir xatti-harakat uchun javobgarlik masʼuliyatini talab etadi. 

Chunki, shaxsning jamoa va oʻzining oldidagi ijtimoiy harakat yoki harakatsizligi uchun oʻzining 

ijtimoiy odobini saqlashi muhim ahamiyat kasb etadi. Bozor iqtisodi sharoitida intizom ishlab 

chiqaruvchi va isteʼmolchining munosabatlarida oʻta muhim ahamiyatga ega boʻlib, ilmiy 

adabiyotlarda “isteʼmolchilarning intizomiy feʼl-atvori va yurish turishiga” tadqiqotlar huquqiylik 

tamoyillarida ilmiy jamoatchilik muhokamasiga havola etilgan [13, s.117]. Shu maʼnoda biz 

intizom fenomeniga ijtimoiy nazorat tamoyilida amaliy huquqiy sifatni namoyon etadi, deb 

oʻylaymiz. Zero, intizomni taʼminlashda nazorat omili muhim majburlash unsuri hisoblanadi. 

Ijtimoiy tartibga ajdodlar oʻzining avlodlarini koʻnikishi uchun ijtimoiy tarbiya tizimini 

uyushtirib, davlat, jamiyat va shaxs hamkorligini umumiy farovonlik yoʻlida boshqargan. Bilaks, 

taxlil etilayotgan tushunchaning muhim jihati taʼlim va tarbiya bilan bogʻlanib boshqaruvni 

siyosiy-huquqiy poydevorini hosil qiladi. Chunki, intizom taʼlim va tarbiyaning tarbiy qismi 

sifatida fuqarolik pozitsiyasini shakllantirish orqali oila va maktabning tarbiya hamkorligini 

zaruriyatga aylantirgan. Shunday boʻlsa-da, taʼlim tizimida yoshlarning intizomini mustahkamlash 

borasida pedagoglar oʻquvchini “jazolash” maʼnosida ham tushunish qabul qilingan. Bu bahs-

munozalarda intizom va oʻquvchiga ustozning mehr-muhabbati maʼnosida ham tushunishni 

nazarda tutadilar [11].  

Davlat boshqaruvi yoki taʼlimda mehnat intizomi, ayniqsa kasbiy axloqqa shaxsning 

munosibligini shakllantirishda nafaqat huquqiy-ijtimoiy bosim, nazorat va jazolash, balki xodimga 

korxonaning pozitiv munosabati, inson sifatida qadrlanishining hissiyotini oʻygʻotish darkor. Oʻz 

kasbi koriga qiziqqan odamning ijodiy faoliyatini tashkil etish sohaning muhim jihati boʻlib, 

xodimni korxona va oʻz manfaatlarini uygʻunligi, jamoada kasbiy yetakchilik va tashabbuskorlikni 

(lider)  ragʻbatlantirish nafaqat intizom, balki ijtimoiy hamkorlikning axloqiy fazilatlarini joʻsh 

urishiga olib keladi. Intizom tushunchasi huquqiy kontekstga ega boʻlsa-da, ijtimoiy-ruhiy omilga 

tayangan holda maʼmuriy boshqaruvda xodimlarni korxona tartibi boʻyicha harakatga, alohida 

vazifa va mehnat normalarini sifatli ado etishga maʼnaviy-ruhiy tayyorlaydi.  

Mazkur atamaning mohiyat mazmuni murakkabligini eʼtirof etgan holda shaxsning 

ijtimoiylashuvi har bir sohaga oid muayyan davrga mos xatti-harakatlarni taʼlimda maʼnaviy-

axloqiy jihatdan shakllantirish orqali munosib fuqarolikka tayyorlash, milliy-diniy qonun-qoidaga 

itoatkor eʼtikodli qilishdir. Taʼlim va tarbiya sohasidagi bolaning intizomi ijtimoiy qadriyat 

sifatida shaxsning feʼl-atvori, aql-tafakkurini ham belgilab beradi. Intizomiy munosabatlar bolaga 

taqiq, talab, qonun-qoidaga boʻysunish, rejimda yashash, nazorat va jazo kabi turli-tuman 

cheklovlar bilan emas, balki bolalikdan turmush tartibiga oʻrgatish intizomiy profilaktika deb 

oʻylaymiz. Zero yoshlarning maʼnaviy axloqiy fazilatlarini shakllantirish qonun ustuvorligini 

tabiiy anglangan shaklda taʼminlash imkonidir.  

Tadqiqotning muhokamasi 

Davlat, jamiyat va shaxs munosabatlarida intizom  mazmuni musulmonga ilohiy boʻlib, unda 

ixtiyoriylik ustuvor boʻlsa, harbiyda iyerarxiya boʻyicha xarbiy tartibga itoatkorlik, taʼlim va 

mehnat sohasida vazifalarni qiyomiga yetkazgan holda ijrosi bilan intizom subyekt va obyektning 

ijtimoiy hamkorligi ostida boshqarilishi mumkin. Shu maʼnoda rossiyalik olimlarning intizomga 

oid tizimli yondashuviga qoʻshilish mumkin. Jumladan, ular intizomda tomonlarning nizoga 

bormaslik, avtoritarlikdan saqlanish, intizom subyekt va obyektida manfaatlarning xurmatlanishi, 

muammoli vaziyatda tushunish va tushuntirish va jazolashga eng oxirgi chora sifatida qarashni 

olgʻa suradilar [14; 17]. 

Intizom ijtimoiy munosabatlarda shaxsning umumeʼtirof etilgan tartib va qoidalarga 

itoatkorligi boʻlganidan axloqiylikni oʻzida koʻproq ifoda etadi. Davlat va shaxs munosabatlarida 

esa asosiy va amaldagi qonunlarga amal qilish bilan fuqarolik munosabatlarini barqarorligini 

taʼminlanadi. Harbiy intizom esa har bir xizmatchi uchun soʻzsiz amal qiladigan normalarni oʻzida 

mujassam etganidan “temir intizom”ni talab etadi. Shu maʼnoda harbiy sohadagi tartiblar urush 

harakatlari va tinchlik davri talablarida ishlab chiqilgan. Tartib esa xarbiylashgan ijtimoiy muhitni 

milliy manfaatlarga xizmat qilishi, qurolli kuchlarning doimiy jangovor vazifalarga tayyor turishi 

bilan belgilanadi. Bu hol intizomni xarbiy sohadagi muhim axloqiy-huquqiy meʼyor sifatida 

tasdiqlaydi. Xarbiy intizomni oʻrnatish uchun qoʻmondonlikka majburlash imkoni berilgan. 

Harbiy qonun va qoidalarni buzilishi harbiy sud tomonidan jazo belgilanadi [1, s.209]. 

Ijtimoiy sohadagi intizomni taʼminlash, ayniqsa taʼlim va tarbiya sohasida oʻziga xos 

maʼnaviy-ruhiy jihatlarga ega boʻlganidan usoz-murabbiy munosabatlarini tartibga solishda bir 

qator murakkablik, hatto paradoks holatlarni tugʻdiradi. Oʻquvchini maktab taʼlimi talablarini 

bajarishi shart. Chunki davlat byudjetidan juda kata mablagʻlar taʼlim sohasiga ajratilishi, sarf-

harajatlarning hisobotida “koʻzboʻyamachilik” tufayli intizom va tartib izdan chiqmoqda . Biz 

fikrimizni 2022-yil Denov tumanining № 4 maktabida ingliz tili oʻqituvchisi intizomiy jazo 

koʻllagani uchun maʼmuriy javobgarlikka tortilishi oʻziga xos paradoks deb xisoblaymiz. Intizom  

taxlilida jazo omiliga urgʻu berishdan koʻra oʻquvchiga oʻqituvchining insmoniy gumanizmi tartib 

oʻrnatish omili degan qarashga moyilmiz. Jazolash zarur, lekin oxirgi chora sifatida boʻlishi tabiiy 

hol hisoblanadi. Chunki oʻquvchilar uch toifaga boʻlinishi oʻrta asr allomalari tomonidan uchinchi 

toifa “kaltak” tarbiyasi ila maʼrifatlilik taʼlimi oʻzini oqlaydi. Bu hol jazoga loyiq oʻquvchini ilm 

olishga majburlash texnologiyasi bilan birga oʻzga auditoriyadagi oʻquvchini oʻzining intizomiy 

obroʻ-eʼtiborini saqlash uchun foydalidir. Intizomiy jazo qoʻllash oʻz navbatida vakolatli shaxs 

yoki organning belgilangan tartib yoki qoidani buzilishidan kelib chiqadigan oqibatlarni bartaraf 

etish maqsadini koʻzlaydi. Mehnat munosabatlarida ish beruvchi va xodimning intizom bilan 

bogʻliq munosabatlarida qonunda belgilangan ogohlantirish, xayfsan, qattiq xayfsan kabi 

tizimdagi jazolarni qoʻllashi mumkin.    

Xulosa 

Olamning moddiy borligʻi muayyan tartib, qonuniyat va qoidalarga mos harakat va 

oʻzgarishda mavjudlikni namoyon qiladi. Mavjudlik esa ilohiy, tabiat va davlat qonunlari asosida 

barqaror aloqadorlik va rivojlanishda shakllanadi. Shu maʼnoda odamlarning biologik birligi 

jamoaviy turmush tarzini shakllantirgan. Odamlarning umumiy farovonlikka intilishi barcha 

munosabatlarni oʻrnatilishida tartibotni ijtimoiy rivojlanishga asos soladi. 

Intizom huquq subyekt va obyekti orasidagi muayyan tartib va qoidaning barqaror ijrosini 

taʼminlanishi uchun xatti-haraktlarning mezonlari boʻyicha majburiyatlarni bajarishdir. Intizom 

odatda jamoani tartibli harakati, har bir fuqaroni umumiy qonun-qoidalar bilan faol harakatining 

maʼnaviy axloqiy shaxsning irodasini ifodalaydi. Shu bilan birga rus tilida “dissiplina” atamasi 

oʻzgacha maʼno va mazmunga ega boʻlib, fan tarmogʻini ham ifodalaydi. Intizom esa arabiy 

“Nizom” mazmunida qonunchilikka itoatkorlikni ifodalaydi. Musulmonning intizomi ilohiy 

haqiqatga boʻysunish, ixtiyoriy ravishda uning amrini bajarish orqali munosib ragʻbatlanish 

ilinjidir. 

Intizom jamiyatning barcha sohalari uchun umumiy boʻlgan ijtimoiy tushmush tartibini 

tashkil etishning asosiy va ikkinchi darajalai meʼyor va qoidalari, milliy diniy madaniyatning 

ajralmas tarkibiy qismi sifatida umumiy birga yashash odobini amal qilishdir. Intizomning 

mazmuni fuqaroning qonun qoida va umumiy talablarga itoatkorlikning psixologik anglash va 

bajarish odobidir.  

